А Ж Р И М

2024 йил июль ойининг 16 куни Бухоро вилоят жиноят ишлари бўйича Ромитан туман суди, суд биносида, очиқ суд мажлисида, раислик қилувчи судья З.Шаропов, судья ёрдамчиси У.Жумаевнинг котиблигида, тарафлардан Ромитан туман прокурори катта ёрдамчиси К.Кличев, Ромитан туман ИИБ Пробация гуруҳи катта инспектори А.Акрамов ва маҳкум Султонов Комилжон Азамат ўғлининг иштирокида, маҳкум Султонов Комилжон Азамат ўғлига нисбатан жазони ўташдан муддатидан илгари шартли озод қилиш тўғрисидаги Ромитан туман ИИБ Пробация гуруҳи катта инспектори томонидан киритилган тақдимномани кўриб чиқди. 
Иш ҳужжатларига кўра:

Султонов Комилжон Азамат ўғли (SULTONOV KOMILJON AZAMAT O’G’LI), 26.06.2004 йил Ромитан туманида туғилган, миллати ўзбек, маълумоти ўрта-махсус, оилали, Ўзбекистон Республикаси фуқароси, 11.12.2023 йилда ЖИБ Ромитан туман суди томонидан ЖКнинг 109-моддаси 2-қисми билан судланган, давлат мукофотларини олмаган, Ромитан тумани “Аттарон” МФЙ, "Аттарон" қишлоғи 55-уйда яшайди. 

Суд Ромитан туман прокурори ёрдамчиси ва Ромитан туман ИИБ Пробация гуруҳи катта инспекторининг тақдимномани қаноатлантиришни сўраб билдирган фикрини ҳамда маҳкум Султонов Комилжон Азамат ўғлининг кўрсатувларини тинглаб, иш ҳужжатларини атрофлича ўрганиб чиқиб, қуйидагиларни
А Н И Қ Л А Д И:
Ромитан туман ИИБ Пробация гуруҳи катта инспектори туман судига тақдимнома билан мурожаат қилиб, тақдимномада маҳкум Султонов Комилжон Азамат ўғли 11.12.2023 йилда ЖИБ Ромитан туман суди томонидан ЖКнинг 109-моддаси 2-қисми билан айбли деб топилиб 1 йил муддатга озодликни чеклаш жазосига хукм қилинган. Шунга асосан, К.А.Султонов  01.02.2024 йилда Ромитан туман ИИБ ЖХХ Пробация гурухи ҳисобига олинганлигини, у ўрнатилган тартиб қоидаларни тўла бажарганлигини, зиммасига юклатилган чекловлар ва мажбуриятларга қатъий риоя қилиб, яшаш жойидан ижобий тавсифланганлигини ҳамда тузалиш йўлига кирганлигини билдириб, унинг ўталмай қолган 06 ой 14 кун озодликни чеклаш жазосини ўташдан муддатидан илгари шартли озод қилишни сўраган.
Ромитан туман прокурори катта ёрдамчиси К.Кличев юқоридаги ҳолатларни инобатга олиб, киритилган тақдимномани қаноатлантиришни сўради.
Ўзбекистон Республикаси Жиноят Кодекси 73-моддасининг 
3-қисми «а» бандида, ижтимоий хавфи катта бўлмаган ёки унча оғир бўлмаган жинояти учун суд томонидан тайинлаган жазо муддатининг камида учдан бир қисмини ҳақиқатда ўтаб бўлгандан кейин жазо муддатини ўташдан шартли озод қилиш кўрсатилган.
Суд иш ҳужжатлари билан атрофлича танишиб чиқиб, Ромитан туман прокурори катта ёрдамчиси К.Кличевнинг фикрини тинглаб, маҳкум Султонов Комилжон Азамат ўғлининг уни қатъий тузалиш йўлига кириб, содир қилган ҳаракатининг оқибатларини тушуниб етганлигини ва у тайинланган ахлоқ тузатиш ишлари жазосининг 1/3 қисмидан кўпини ўтаб бўлганлигини инобатга олиб, уни Ўзбекистон Республикаси Жиноят Кодекси 
73-моддасининг 3-қисми «а» бандига асосан ўталмай қолган 
06 ой 14 кун озодликни чеклаш жазосини ўташдан муддатидан илгари шартли озод қилишни лозим топди.
Шунингдек суд, маҳкум Султонов Комилжон Азамат ўғлига Ўзбекистон Республикаси Жиноят Кодексининг 73-моддасининг 5-қисми талабларини, яъни жазони ўташдан муддатидан илгари шартли равишда озод қилиниб, жазонинг ўталмаган қисми мобайнида қасддан янги жиноят содир этган шахсга нисбатан суд ЖКнинг 60-моддасида назарда тутилган қоидаларга мувофиқ жазо тайинланишини тушунтиришни лозим топади.
Ўзбекистон Республикаси ЖПКнинг 536, 541-542-моддаларига амал қилиб, суд
А Ж Р И М  Қ И Л Д И:

Ромитан туман ИИБ Пробация гуруҳи катта инспекторининг маҳкум Султонов Комилжон Азамат ўғлининг ўталмай қолган озодликни чеклаш жазосини ўташдан муддатидан илгари шартли озод қилиш тўғрисидаги тақдимномаси қаноатлантирилсин.
Маҳкум Султонов Комилжон Азамат ўғли (SULTONOV KOMILJON AZAMAT O’G’LI)нинг ўталмай қолган 06 ой 14 кун озодликни чеклаш жазосини Ўзбекистон Республикаси Жиноят Кодекси 73-моддасининг 
3-қисми «а» бандига асосан ўташдан муддатидан илгари шартли озод қилинсин.
Маҳкум Султонов Комилжон Азамат ўғлига Ўзбекистон Республикаси Жиноят Кодексининг 73-моддасининг 5-қисми яъни жазони ўташдан муддатидан илгари шартли равишда озод қилиниб, жазонинг ўталмаган қисми мобайнида қасддан янги жиноят содир этган шахсга нисбатан ЖКнинг 
60-моддасида назарда тутилган қоидаларга мувофиқ жазо тайинланиши тушунтирилсин.
Ажримдан норози томонлар ўн сутка муддат ичида шу суд орқали Бухоро вилоят судининг жиноят ишлари бўйича судлов ҳайъатига апелляция шикояти беришга, прокурор протест келтиришга ҳақлидир.

Раислик қилувчи:						З.Шаропов

